
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН
"РАҪҪЕЙ ФЕДЕРАЦИЙӖН НАЛУКСЕМПЕ 
ТӲЛЕВСЕМ ҪИНЧЕН КАЛАКАН САККУНӖСЕМПЕ
РАҪҪЕЙ ФЕДЕРАЦИЙӖН СУБЪЕКЧӖСЕНЕ 
ШАНСА ПАНӐ НАЛУК ЙӖРКЕЛӖВӖН ЧӐВАШ 
РЕСПУБЛИКИНЧИ ЫЙТӐВӖСЕМ ҪИНЧЕН" 
САККУННЕ УЛШӐНУCЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи раштав уйӑхӗн 21-мӗшӗнче
йышӑннӑ

1 статья
Чӑваш Республикин "Раҫҫей Федерацийӗн налуксемпе тӳлевсем ҫинчен калакан саккунӗсемпе Раҫҫей Федерацийӗн субъекчӗсене шанса панӑ налук йӗркелӗвӗн Чӑваш Республикинчи ыйтӑвӗсем ҫинчен" 2001 ҫулхи утӑ уйӑхӗн 23-мӗшӗнчи 38 №-лӗ саккунне (Чӑваш Республикин Патшалӑх Канашӗн ведомоҫӗсем, 2001, 42, 45 №-сем; 2002, 46, 49, 52 №-сем; 2003, 54, 57 №-сем; 2004, 59, 61 №-сем; 2005, 64, 65 №-сем; 2006, 72 №; 2007, 73, 74 №-сем; 2008, 76 №; 2009, 80, 82 №-сем; 2010, 87 №; 2011, 90, 91 №-сем; 2012, 96 №; "Республика" хаҫат, 2012, юпа уйӑхӗн 5-мӗшӗ; Чӑваш Республикин Саккунӗсен пуххи, 2013, 3, 10 №-сем; 2014, 9, 11 №-сем; 2015, 6, 10 №-сем; 2016, 6, 11 №-сем; 2017, 11 №; "Республика" хаҫат, 2018, нарӑс уйӑхӗн 21-мӗшӗ, авӑн уйӑхӗн 19-мӗшӗ; 2019, нарӑс уйӑхӗн 20-мӗшӗ, юпа уйӑхӗн 18-мӗшӗ, раштав уйӑхӗн 26-мӗшӗ; 2020, ҫу уйӑхӗн 7-мӗшӗ, раштав уйӑхӗн 2-мӗшӗ; 2021, ҫу уйӑхӗн 26-мӗшӗ, чӳк уйӑхӗн 17-мӗшӗ; 2022, юпа уйӑхӗн 5-мӗшӗ, раштав уйӑхӗн 28-мӗшӗ; 2023, чӳк уйӑхӗн 8-мӗшӗ) ҫакӑн пек улшӑнусем кӗртес:
1) 33 статьяра:
а) ҫакӑн пек ҫырса тӑххӑрмӗш ҫӗнӗ абзац хушса хурас: 
"Федерацин "Ветерансем ҫинчен" 1995 ҫулхи кӑрлач уйӑхӗн 12-мӗшӗнчи 5-ФЗ №-лӗ саккунӗн 3 статйин 1-мӗш пунктӗнче кӑтартнӑ ҫар ҫапӑҫӑвӗсен ветеранӗсем налука ҫак Саккунӑн 36 статйипе 150 лаша вӑйӗ таран (110,33 кВт таран) (150 лаша вӑйне (110,33 кВт) кӗртсе) двигатель хӑвачӗллӗ ҫӑмӑл автомобильсем тӗлӗшпе палӑртнӑ налук ставкин 50 проценчӗпе танлашакан виҫепе тӳлеҫҫӗ.";
ӑ) тӑххӑрмӗш абзаца вуннӑмӗш абзац тесе шутлас тата унта пӗрремӗш предложенине ҫакӑн пек ҫырса хурас: "Ҫак статьяра кӑтартнӑ, икӗ тата ытларах транспорт хатӗрне регистрациленӗ налук тӳлекенсемшӗн – физически сӑпатсемшӗн налук ҫӑмӑллӑхне хӑйсем суйласа илнӗ тӑрӑх пӗр транспорт хатӗрӗ тӗлӗшпе налук ҫӑмӑллӑхне парасси ҫинчен калакан заявленипе килӗшӳллӗн параҫҫӗ."; 
б) вуннӑмӗш тата вун пӗрмӗш абзацсене тивӗҫлӗн вун пӗрмӗш тата вун иккӗмӗш абзацсем тесе шутлас;
2) 39.1 статьян 1.3-мӗш пункчӗн тӑваттӑмӗш абзацӗнче "2023 ҫулхи раштав уйӑхӗн 31-мӗшӗчченхи" сӑмахсене "2026 ҫулхи раштав уйӑхӗн 
31-мӗшӗчченхи" сӑмахсемпе улӑштарас; 
3) 47.1 статьяра:
а) 1–5-мӗш пунктсене ҫакӑн пек ҫырса хурас:
"1. Инвестици тунӑшӑн налука чакарнипе (малалла – налука чакарни) усӑ курма Чӑваш Республикин территорийӗнче регистрациленӗ организацисем, ҫавӑн пекех Чӑваш Республикин тулашӗнче регистрациленӗ организацисем хӑйсен Чӑваш Республикин территорийӗнче уйрӑм ӗҫлекен подразделенийӗсем (малалла – налук тӳлекен) тӗлӗшпе пултараҫҫӗ:
1) налук тӳлекенӗн Раҫҫей Федерацийӗн Налук кодексӗн 2861 статйин 2-мӗш пункчӗн 1-мӗш тата 2-мӗш ҫум пункчӗсемпе пӑхса хӑварнӑ, Чӑваш Республикин территорийӗнче вырнаҫнӑ тӗп хатӗрсен объекчӗсемпе усӑ курнипе пулакан тӑкакӗсем тӗлӗшпе, асӑннӑ объектсем ӑна пырса тивекен налук тӳлекен вырнаҫнӑ вырӑна шута илсе;
2) налук тӳлекенӗн Раҫҫей Федерацийӗн Налук кодексӗн 2861 статйин 2-мӗш пункчӗн 3-мӗш ҫум пункчӗпе пӑхса хӑварнӑ, Чӑваш Республикин территорийӗнче вырнаҫнӑ ҫак сӑпатсене укҫа-тенкӗне хӑй ирӗкӗпе куҫарса панипе пулакан тӑкакӗсем тӗлӗшпе:
а) клуб йышши патшалӑх тата муниципаллӑ учрежденисене (клубсене, культура керменӗсемпе ҫурчӗсене, халӑх пултарулӑхӗн ҫурчӗсене);
ӑ) патшалӑх тата муниципаллӑ музейсене;
б) патшалӑх тата муниципаллӑ библиотекӑсене;
в) исполнитель искусстви енӗпе ӗҫлекен патшалӑх тата муниципаллӑ организацисене (театр, концерт организацийӗсене, оркестрсене);
3) налук тӳлекенӗн Раҫҫей Федерацийӗн Налук кодексӗн 2861 статйин 2-мӗш пункчӗн 9-мӗш ҫум пункчӗпе пӑхса хӑварнӑ, Чӑваш Республикин территорийӗнче вырнаҫнӑ вӗренӳ организацийӗсене тавӑрми панӑ куҫакан тата куҫман пурлӑх хакӗ (укҫа-тенке кӗртсе) евӗр пулакан тӑкакӗсем тӗлӗшпе, патшалӑх аккредитацине илнӗ пӗтӗмӗшле пӗлӳ памалли ҫак тӗп вӗренӳ программисене пурнӑҫлаканскерсене:
а) пӗтӗмӗшле пӗлӳ памалли тӗп вӗренӳ программисене – пӗтӗмӗшле пуҫламӑш пӗлӳ памалли вӗренӳ программисене, пӗтӗмӗшле тӗп пӗлӳ памалли вӗренӳ программисене тата пӗтӗмӗшле вӑтам пӗлӳ памалли вӗренӳ программисене;
ӑ) професси енӗпе вӑтам пӗлӳ памалли вӗренӳ программисене – квалификациллӗ рабочисене, служащисене вӗрентсе хатӗрлемелли программӑсене, вӑтам сыпӑкри специалистсене вӗрентсе хатӗрлемелли программӑсене.
2. Иртсе пыракан налук (отчет) тапхӑрӗнче налука чакарнин виҫи пӗ-тӗмӗшле илсен ҫак хисеппе танлашать:
1) Раҫҫей Федерацийӗн Налук кодексӗн 257 статйин 1-мӗш пункчӗн иккӗмӗш абзацӗпе килӗшӳллӗн тӗп хатӗрӗн чи малтанхи хакӗпе танлашакан тӑкаксен суммин 50 процентӗнчен ытла мар;
2) Раҫҫей Федерацийӗн Налук кодексӗн 257 статйин 2-мӗш пунктӗнче кӑтартнӑ тӗп хатӗрӗн чи малтанхи хакӗн улшӑннӑ виҫипе танлашакан тӑкаксен суммин 50 процентӗнчен ытла мар (тӗп хатӗрӗн пӗр пайне пӗтерсе хунисӗр пуҫне); 
3) ҫак статьян 1-мӗш пункчӗн 2-мӗш ҫум пунктӗнче кӑтартнӑ Чӑваш Республикин территорийӗнче вырнаҫнӑ патшалӑх учрежденийӗсемпе муниципаллӑ учрежденисене укҫа-тенкӗне хӑй ирӗкӗпе куҫарса паракан укҫа евӗр куҫарса панипе пулнӑ тӑкаксене саплаштарас тӗллевпе:
тӑкаксен суммин 50 процентне, хӑй ирӗкӗпе куҫарса панӑ укҫа-тенкӗ сумми 100 пин тенкӗрен пуҫласа 1 миллион тенкӗ таран (1 миллион тенкӗ чухлӗ) пулнӑ чухне;
тӑкаксен суммин 70 процентне, хӑй ирӗкӗпе куҫарса панӑ укҫа-тенкӗ сумми 1 миллион тенкӗрен пуҫласа 5 миллион тенкӗ таран (5 миллион тенкӗ чухлӗ) пулнӑ чухне;
тӑкаксен суммин 90 процентне, хӑй ирӗкӗпе куҫарса панӑ укҫа-тенкӗ сумми 5 миллион тенкӗрен пуҫласа 10 миллион тенкӗ таран (10 миллион тенкӗ чухлӗ) пулнӑ чухне.
Асӑннӑ организацисене панӑ пурлӑхӑн чи пӗчӗк (чи пысӑк) хакӗ ҫулталӑкне 10 миллион тенкӗрен ытла пулма пултараймасть;
4) ҫак статьян 1-мӗш пункчӗн 3-мӗш ҫум пунктӗнче кӑтартнӑ вӗренӳ организацийӗсене куҫакан пурлӑха тата куҫман пурлӑха (укҫа-тенке кӗртсе) тӳлевсӗр панӑ чухне:
пурлӑх хакӗ (укҫа-тенке кӗртсе) евӗр пулакан тӑкаксен суммин 50 процентне, куҫарса панӑ пурлӑх хакӗ 1 миллион тенкӗрен пуҫласа 10 миллион тенкӗ таран (10 миллион тенкӗ чухлӗ) пулнӑ чухне;
пурлӑх хакӗ (укҫа-тенке кӗртсе) евӗр пулакан тӑкаксен суммин 70 процентне, куҫарса панӑ пурлӑх хакӗ 10 миллион тенкӗрен пуҫласа 25 миллион тенкӗ таран (25 миллион тенкӗ чухлӗ) пулнӑ чухне;
пурлӑх хакӗ (укҫа-тенке кӗртсе) евӗр пулакан тӑкаксен суммин 90 процентне, куҫарса панӑ пурлӑх хакӗ 25 миллион тенкӗрен пуҫласа 50 миллион тенкӗ таран (50 миллион тенкӗ чухлӗ) пулнӑ чухне.
Асӑннӑ вӗренӳ организацийӗсене панӑ пурлӑхӑн чи пӗчӗк (чи пысӑк) хакӗ ҫулталӑкне 50 миллион тенкӗрен ытла пулма пултараймасть.
3. Организацисен тупӑшӗнчен илекен налук ставкин налука чакарнин чи пӗчӗк (чи пысӑк) виҫине палӑртмалли виҫе ҫак хисеппе танлашать:
8,5 процент – ҫак статьян 1-мӗш пункчӗн 1-мӗш ҫум пунктӗнче кӑтартнӑ налук тӳлекенсен тӑкакӗсем тӗлӗшпе; 
5,0 процент – ҫак статьян 1-мӗш пункчӗн 2-мӗш тата 3-мӗш ҫум пункчӗсенче кӑтартнӑ налук тӳлекенсен тӑкакӗсем тӗлӗшпе. 
4. Ҫак статьян 1-мӗш пункчӗн 1-мӗш ҫум пункчӗпе пӑхса хӑварнӑ налука чакарнипе усӑ курма Чӑваш Республикин "Чӑваш Республикинче инвестици ӗҫ-хӗлне патшалӑх пулӑшасси ҫинчен" 2004 ҫулхи ҫу уйӑхӗн 25-мӗшӗнчи 
8 №-лӗ саккунӗн 61 статйинче кӑтартнӑ налук тӳлекенсене, организацисен тупӑшӗ тӗлӗшпе пӗчӗкрех налук ставкипе усӑ куракан организацисемсӗр пуҫне, ҫак Саккунӑн 47 статйипе ҫавнашкал налук ставки палӑртнӑ тӗп хатӗрсен халиччен усӑ курман (ӗҫе кӗмен), Чӑваш Республикин Министрсен Кабинечӗпе е Чӑваш Республикин Министрсен Кабинечӗ инвестицисем явӑҫтарма условисем йӗркелес тӗлӗшпе патшалӑх политикине туса хатӗрлеме тата пурнӑҫлама полномочи панӑ Чӑваш Республикин ӗҫ тӑвакан влаҫӗн органӗпе налук тӳлекен хушшинче тунӑ инвестици килӗшӗвне пурнӑҫланӑ шайра туса лартнӑ (туяннӑ) объекчӗсем тӗлӗшпе, налук тӳлекен Инвестици политики енӗпе ӗҫлекен канаш ырланӑ инвестици проектне тӑратнӑ чухне, 50 миллион ытла тенкӗлӗх ирӗк параҫҫӗ. Инвестици килӗшӗвне налук тӳлекен хӑйне учета илнӗ налук органне организацисен тупӑшӗнчен илекен налук енӗпе налук декларацине (организацисен тупӑшӗнчен илекен налук тӑрӑх аванс тӳлевӗсем енӗпе налук шутлавӗсене) Раҫҫей Федерацийӗн Налук кодексӗпе пама палӑртнӑ вӑхӑтра тӑратать.
5. Налук тӳлекен иртсе пыракан налук (отчет) тапхӑрӗнче Чӑваш Рес-публикин республика бюджетне тӳлемелли налук суммине (аванс тӳлевне) иртсе пыракан налук (отчет) тапхӑрӗнче налука чакарнин (налука чакарнин пайӗ) хисепӗ чухлӗ, ҫавӑн пекех иртнӗ налук (отчет) тапхӑрӗсенче налука чакармалли майпа усӑ курман сумма чухлӗ (ӑна Раҫҫей Федерацийӗн Налук кодексӗн 2861 статйин 9-мӗш пункчӗн положенийӗсене шута илсе палӑртаҫҫӗ) чакарма пултарать, анчах та налука чакарнин чи пӗчӗк (чи пысӑк) виҫин сумминчен ытла мар.
Иртсе пыракан налук (отчет) тапхӑрӗнче налука чакарни налука чакарнин (усӑ курман налука чакарнин) чи пӗчӗк (чи пысӑк) виҫинчен иртекен пайра унпа Чӑваш Республикин республика бюджетне тӳлемелли налук суммине (аванс тӳлевне) пиллӗкрен ытла мар налук (отчет) тапхӑрӗ шайӗнче, налук тӳлекен налука чакармалли правӑпа усӑ курнӑ налук тапхӑрне кӗртсе, чакарма усӑ курма пултараҫҫӗ."; 
ӑ) 6-мӗш пункта "налука чакарнипе" сӑмахсем умӗн ", ҫак статьян 
1-мӗш пункчӗн 1-мӗш ҫум пункчӗпе пӑхса хӑварнӑ" сӑмахсем хушса хурас. 

2 статья
1. Ҫак Саккун ӑна официаллӑ йӗркепе пичетлесе кӑларнӑ кунран пуҫ-ласа пӗр уйӑх иртиччен маларах мар вӑя кӗрет тата 2024 ҫулхи кӑрлач уйӑхӗн 1-мӗшӗнчен пуҫланнӑ право хутшӑнӑвӗсене пырса тивет. 
2. Чӑваш Республикин "Раҫҫей Федерацийӗн налуксемпе тӳлевсем ҫинчен калакан саккунӗсемпе Раҫҫей Федерацийӗн субъекчӗсене шанса панӑ налук йӗркелӗвӗн Чӑваш Республикинчи ыйтӑвӗсем ҫинчен" 2001 ҫулхи утӑ уйӑхӗн 23-мӗшӗнчи 38 №-лӗ саккунӗн (ҫак Саккунпа улшӑнусем кӗртнӗ) 33 статйин тӑххӑрмӗш абзацӗн положенийӗн вӑйӗ транспорт налукне 2023 ҫулхи налук тапхӑрӗшӗн шутласа палӑртассипе ҫыхӑннӑ право хутшӑнӑвӗсене пырса тивет.

